
sþ. 500. Tillaga til þingsályktunar
um ríkisábyrgð vegna togarakaupa fyrir Stykkishólm.

FIm.: Gunnar Thoroddsen.

Alþingi ályktar að heimila ríkisstjórninni að ábyrgjast fyrir hönd ríkissjóðs
lán, allt að einni milljón króna, sem tekið verður af Stykkishólmshreppi eða hluta-
félagi búséttu þar, með þátttöku hreppsfélagsins, vegna kaupa á togara, enda verði
vextir af láni þessu eigi hærri en 4% - fjórir af hundraði.

Greinargerð.

í Stykkishólmi hefur verið stofnað hlutafélag um rekstur togaraútgerðar, og er
Stykkishólmshreppur aðalhluthafi. Félaginu hefur boðizt til kaups togarinn Viðey
fyrir 1200000.00 kr. Er togari þessi einn af hinum stærri íslenzkra togara. Greiðslu-
skilmálar eru þeir, að greiddar séu 200 þús. kr. á ári, en kaupendur munu þegar geta
lagt fram sjálfir 200 þús., og er það hlutfallslega hærra framlag en ætlazt er til sam-
kvæmt lögum og þál., að sveitarfélög, er kaupa nýja togara, leggi fram.

Það er álit hreppsnefndar Stykkishólms og bæjarbúa, að brýn nauðsyn sé til að
auka atvinnulíf kauptúnsins, svo að hægt sé að standa straum af kostnaði við miklar
og fjárfrekar framkvæmdir, sem hreppsfélagið hefur ráðizt í, en það eru einkum
vatnsveita. rafmagnsveita, hafnarmannvirki og íþróttahús.


